
Аннотация: Йигириш тезлиги ип сифатига бевосита таъсир этиши чўзиш 

асбобида устки тасмачанинг пастки тасмачага нисбатан сирпаниши 

натижасида содир бўлиши таъкидланиб, ип сифати нотекислиги ошиши 

аниқланган. Пастки тасмадан устки тасмага ҳаракатни узатиш бўлмаганлиги 

учун йигириш тезлиги ошиши билан тасмачаларнинг бир - бирига нисбатан 

силжиши ортиб, турли урчуқларда ҳар хил қийматларга эга бўлади.  

 

Ҳалқали йигириш машинаси бир неча марта йўғон бўлган маҳсулот-

пиликни ингичкалаштириб, машинадан чиқаётган маҳсулотнинг 

узлуксизлигини, пишиқлигини таъминлаб, кейинги ишлов учун қулай шаклга эга 

бўлган ип ўрамини ҳосил қилиши керак. Йигириш жараёни, шунингдек юқори 

сифатли ип олинишини таъминлаши лозим. Йигириш жараёнининг узлуксиз 

бўлиши ипнинг сифатига, унинг узилмаслигига ҳамда йигириш тезлигига 

боғлиқдир. Йигириш тезлигини ошириш технологик зарурат бўлиб,  югурдак 

тезлигига, ипнинг узилиш даражасига ва йигирилаётган ипнинг чизиқли 

зичлигига қараб ўзгаради, яъни йигириш тезлигини чекловчи омиллардан 

устивори ипнинг сифат кўрсаткичидир. Агар ип ўта равон бўлса, пишиқлиги 

бўйича ўзгаришлар минимал даражада бўлиши туфайли ипнинг баллондаги 

таранглиги ҳам минимал қийматларда ўзгариб ип узилмайди. Шунинг учун ҳам 

мазкур муаммо мутахассисларни илгаридан қизиқтириб келади.  

Дунёда йигириладиган ипнинг 80 фоизи  ҳалқали йигириш усулида 

тайёрланиши бўйича маълумотлар мавжуд. 

 

 
 

1-расм. G35 йигириш машинасининг чўзиш асбоби 

Олиб борилган илмий тадқиқот ишларининг тахлили шуни кўрсатадики, 

урчуқ айланишлар частотасини ошириш учун ҳалқа диаметрининг кичикроғини 

олиш тавсия этилади [18, 19]. Йигириш машинаси урчуқ айланишлар частотаси 

тезлигини, югурдак турини, профилини ва номерини танлаш ҳамда ипнинг 

чизиқий зичлиги, шунингдек сараланма таркибини аниқлашда «Trumfi» 

компьютер дастуридан фойдаланиб, тадқиқотлар ўтказилган ва қўйилган 

масалалар ечилганлиги маълум [5].  

Йигириш тезлиги ип сифатига бевосита таъсир этиши чўзиш асбобида устки 

тасмачанинг пастки тасмачага нисбатан сирпаниши натижасида содир бўлиши 

таъкидланиб, ип сифати нотекислиги ошиши аниқланган [20]. Пастки тасмадан 

устки тасмага ҳаракатни узатиш бўлмаганлиги учун йигириш тезлиги ошиши 

билан тасмачаларнинг бир - бирига нисбатан силжиши ортиб, турли урчуқларда 

ҳар хил қийматларга эга бўлади (1-расм). Мазкур салбий  ҳодисанинг йигириш 

тезлиги ортиши билан маҳсулот нотекислиги ўзгаришига таъсири тўғрисида 

маълумотларни батафсил ўрганиш керак бўлади. 

Хулоса: Умуман, урчуқ айланишлар частотасининг ошиши ип 

таранглигини катталаштириши аниқ. Баллондаги ипнинг таранглиги ошиши 

билан пишитиш учбурчагидаги толаларнинг тортилиб таранглашишига олиб 

келади. Натижада толаларнинг пишитиш учбурчагида қисман силжиши содир 

бўлади. Шундан маълумки, йигириш тезлигини ортиши билан ипнинг сифат 

кўрсаткичларига таъсири этиши муқаррар бўлиб қолмоқда.  

